
ien tal-akbar unur u sodisfazzjon ghalija li attendejt u segwejt mill-grib dak li gara

dakinhar fit-tieni konferenza fi hdan is-sensiela Lingua-Politik. Nghid il-verita hadt
gost aktar milli stennejt ghax rajt sinergija bejn il-Fakulta tal-FEMA li taghha jien id-
Dekan u |-Fakulta tal-Arti. Attivitajiet kongunti ta' din ix-xorta mhux biss jaghmluna kburin
imma, aktar minn hekk, jirrendu lill-Universita ta' Malta aktar relevanti u vizibbli lil hinn
mill-kampus. Huwa biss fit-tfassil istituzzjonalizzat li nogoghdu nagsmu bejn dixxiplina u
ofira, inkella niddistingwu bejn Fakulta u ofira, jew bejn Dipartiment u iehor. Fir-realts, it-
transdixxiplinita hija l-ordni tal-gurnata ghax kemm lis-soc¢jeta u kemm lill-ekonomija rridu
naghtuhom soluzzjonijiet holisti¢i u mhux parzjali. L-Universita ta' Malta hija konxja minn
dan u fil-fatt it-transdixxiplinita hija wahda mill-pilastri ewlenin li fuqu tistrieh I-istrategija
taghna ghas-snin 2020-2025.

Dakinhar tal-konferenza, u llum b'dawn I-atti f'idejna, ghandna xhieda ta' dak li galu diversi
kelliema, kemm mid-Dipartiment tal-Politika Pubblika, kif ukoll mid-Dipartiment tal-Malti.

llkoll kemm huma tkellmu dwar ir-rabta bejn il-lingwa u I-messagg politiku. Bejn I-ingranaggi,
il-metafori u I-potenzjal tal-lingwa fug naha, u I-messagg politiku li jrid igangal il-folol u
jimmobilizza I-massa tan-nies fuq ix-xaqliba I-ofira. Lagtuni ferm mhux biss il-kontribuzzjonijiet
li ffukaw fuq id-diskorsi tal-politici u I-manifesti elettorali, imma wkoll dawk li waggghu I-lenti
taghhom fuq il-kontribut tas-socjeta Civili. L-esponenti tat-trade unions, |-assoéjazzjonijiet ta'
min ihaddem u |-ghaqgdiet tal-volontarjat huma wkoll partecipi fix-xenarju demokratiku - mhux
biss fuq livell Malti - imma wkoll fid-dimensjoni Ewropea u dinjija. Dawn ukoll - bhall-politici -
juzaw il-gawwa tal-lingwa biex jinfluwenzaw, jinnegozjaw u jirrelataw mal-partiti politici,
[-awtoritajiet tal-istat u entitajiet sopranazzjonali. Huma wkoll ghandhom ikunu mharrga fl-uzu
tajjeb tal-lingwa - u hawn ged nghid kemm ghall-Malti, kif ukoll ghall-Ingliz - galadarba dan
huwa pajjiz bilingwi.

Bhala Dekan tal-Fakulta tal-Ekonomija, il-Gestjoni u |-Kontabilita, langas ma rrid ninsa nsemmi
l-importanza tal-gharfien u t-thaddim tat-tielet lingwa ghax din tghinna nifirxu |-kuntatti
ekonomici u socjali taghna 'l barra minn xtutna. Li tkun taf il-Malti u I-Ingliz - u tafhom
sewwa - m'ghandekx mertu ghax dan hu I-minimu li huwa mistenni minnek. II-mertu jkun
attribwit meta jkollok il-kapacit li taf tithaddet u tikteb bl-Ispanjol, il-Germaniz, I-Gharbi, il-
Franciz, ir-Russu, il-Mandarin u |-bgija. Nemmen |i pajjizna ghandu jaghti aktar kas tat-taghlim
ta' ilsna differenti, waqt li nissoktaw nissodaw il-gaghda taz-zewq ilsna uffi¢jali taghna - il-
Malti u I-Ingliz.

Dan li ged nghid ma jghoddx biss b'mod naturali ghall-Fakulta tal-Arti fejn hemm imwaqqgfa
d-diversi dipartimenti tal-lingwi fl-Universita, imma wkoll ghall-FEMA. Bhala Dekan ma

niegaf gatt insemmi I-bzonn li kull student minn taghna li jistudja |-politika, I-accountancy,
il-marketing, l-assigurazzjoni, il-management, il-qasam finanzjarju, inkella I-ekonomija
ghandhom ilkoll ikollhom fila lingwistika li trid tghinhom fil-gadi tad-dmirijiet professjonali
taghhom. Il-lingwa hija I-ghodda li kulhadd ghandu bzonn biex jikkomunika imma, aktar minn
hekk, biex isemma’ lehnu, ixerred I-ideat, johloq koalizzjonijiet u jsensel sens ta' bidla - fl-
istess waqt ta' tama - ghall-gejjieni.

Konferenzi kongunti bhal dawn li minnhom tispunta din it-tip ta' pubblikazzjoni li ghandek
f'idejk jaghmluli hafna kuragg ghax nara fihom hafna hegga mhux biss ta' darba - imma tul
ix-xhur twal ta' thejjija sabiex tkun organizzata din is-sensiela ta' konferenzi nazzjonali taht
it-tikketta ta' Lingua-Politik. Niehu din I-okkazjoni biex nifrah u nirringrazzja lill-akkademici
tad-Dipartiment tal-Politika Pubblika fi idan il-FEMA u lil dawk tad-Dipartiment tal-Malti fi
hdan il-Fakulta tal-Arti. Minn jeddhom hassew li kellhom jghaggdu I-forzi taghhom flimkien
biex joholqu dawn it-tip ta’ inizjattivi li bis-sahha taghhom mhux biss igawdu l-intellettwali u
I-istudenti, imma wkoll il-pubbliku ingenerali.

Minkejja kull diffikulta li niltagghu maghha fil-hajja, fl-Universita u fuq il-postijiet tax-xoghol,
naghmlu lkoll il-kuragg ghax fina u madwarna hawn hafna tajjeb. Il-hidma fejjieda flimkien
hija I-ghajn ta' tama biex ghada jisbah ahjar mil-lum.



